
Elōn̄ jet uwaak ko ilaļ n̄an kajjitōk ko rekkutkut kōn an Oregon Maron̄ kōn Ājmuur (Health 
Authority (OHA)) Kajiniet kōn Bar Kōpeļļọk n̄an Doulul ko n̄an Ikkure Inabōj. Eṃōj 
kajimettani Kajjitōk ko Ikut n̄an Kajjitōk ko Ikut an aolepan state eo im Kajjitōk ko Ikut n̄an 
jejjetin county ko ilo Alen Ruo. OHA ej leļọk kajjitōk kein rekkutkut n̄an jipan̄e an lọbwilej 
meļeļe kajiniet eo, n̄an uwaake kajjitōk ko an armej ro im ej itok-limoir, im kaalikkar 
wāween an kajiniet in ej ekkar ilo jejjetin meļan ko. Kōm enaaj bōlen kōkāāl Kajjitōk kein 
Rekkutkut jān iien n̄an iien. Kajjitōk Rekkutkut kein rejjab katmāne n̄an bōk jikin meļeļe in 
kajiniet eo ak rej n̄an jipan̄ n̄an ukōte, kakoba im kanne tipdik ko an kajiniet eo.   

Kajjitōk ko Rekkutkut n̄an Aolepan State eo Kajiniet kōn 
Ikkure Inabōj 
K1. Emālim ke ammem kaam n̄e kōmij make bōktok eṃ nuknuk ko ammem make 

im kōpooje ṃōn̄ā ko kijem make? 
U1. Aaet. Jikin kaam ko lọbwilej im an peejnej ko ak an armej ro make emālim aer 
ṃadṃōd. Ṃakūtkūt ko an doulul ko remālim ikōtaan ro uwaan juon wot kapijukunen 
- me jeṃļọkin 10 armej. Elan̄n̄e āinjuon, armej rej aikuj in loloodjake ke ejjab dikļọk 
jān jiljino (6) ne aer kōttoļọk-ānbwin ikōtaan doon. 

K2. Ewi wāween karōke jeṃļọkin iien kakkobaba ilo jikin kaam ko? 
U2. Ri-kaam ro rej aikuj ļoore jeṃļọkin jon̄an kakkobaba kōn county eo jikin im 
kaam eo ej pād ie. Ri-kaam ro rej aikuj pād wōt ejjab dikļọk jān jiljino (6) ne jān doon 
aolep iien, ijellọkun rej ṃōttan juon wot doulul. Doulul ko reban ļapļọk jān 10 armej. 
Lale Kein jerbal in Kajiniet eo ikijjien Bar Kōpeļļọk ñan bōk meļeļe ko ikijjien jon̄an 
iien kakkobaba. 

K3. Jakit in kōjparok mour/kein kōppepe juon armej make (PFD ko) me rej jata, 
reaikuj ke ṃanṃan kij ioon ikōtaan an kajjojo armej kōjerbale? 
U3. Aet, jakit in kōjparok mour im kein kōppepe ko (PDF) rej aikuj ṃanṃan kij 
ikōtaan an kajjojo armej kōjerbali. Doulul ko n̄an ikkure inabōj eaikuj in ekkutkut aer 
karreo im joļọk tōran̄ jān jikin jerbal, ijoko me eļap ito-itak, im ioon men me ekkā 
jibwe ijoko lọbwilej im jab-lọbwilej ilo baak ko im ṃōko. Kōjerbal kein joļọk tōran̄ me 
rej pād ioon Laajrak eo me eṃōj an Agency n̄an Kōjparoke Meļan (Environmental 

https://sharedsystems.dhsoha.state.or.us/DHSForms/Served/l332342E.pdf
https://sharedsystems.dhsoha.state.or.us/DHSForms/Served/l332351i.pdf
https://sharedsystems.dhsoha.state.or.us/DHSForms/Served/l332351i.pdf
https://sharedsystems.dhsoha.state.or.us/DHSForms/Served/l332689.pdf
https://www.epa.gov/pesticide-registration/list-n-disinfectants-use-against-sars-cov-2-covid-19

Protection Agency (EPA)) eo kōweeppān kōn SARS-CoV-2 virus eo me ej 
kōṃṃane COVID-19. Ejan̄in wōr juon product me eṃōj lebōl kōn COVID-19, ak 
elōn̄ product ko im ewōr aer lebōl ak meļeļe ko ilo website ko aer kōn tokjāer ikijjien 
human coronavirus eo. 

K4. Ewi wāween ammem karreo wa ko paddle boat, kayak im menin reen ko jet? 
U4. Eṃōj kakien ke en ekkutkut an doulul ko n̄an ikkure inabōj karreo im joļọk tōran̄ 
jān jikin jerbal, ijoko me eļap ito-itak, im ioon men me ekkā jibwe ijoko lọbwilej im jab-
lọbwilej ilo baak ko im ṃōko. Doulul ko n̄an ikkure inabōj ren karreoik aolep 
equipment ko ikōtaan an armej kōjerbale. Kōjerbal kein joļọk tōran̄ me rej pād ioon 
Laajrak eo me eṃōj an Agency n̄an Kōjparoke Meļan (Environmental Protection 
Agency (EPA)) eo kōweeppān kōn SARS-CoV-2 virus eo me ej kōṃṃane COVID-19. 
Ejan̄in wōr juon product me eṃōj lebōl kōn COVID-19, ak elōn̄ product ko im ewōr aer 
lebōl ak meļeļe ko ilo website ko aer kōn tokjāer ikijjien human coronavirus eo. 

K5. Ta kajiniet ko kōn baajkōļ? Ewōr ke naan in rōjañ kōn kōttoļọk ikōtaan ri-
baajkōļ ro, wōran ri-baajkōļ ilo juon doulul, im/ak ekkōņak mask ko iuṃwin 
iien aer uwe?  
U5. Ri-baajkōļ ro ren ļoore kajiniet n̄an Aolepan State eo kōn Doulul ko n̄an Ikkure 
Inabōj. Men in ej kōpooļ aer dāpiji aer kōttoļọk-ānbwin ejjab dikļọk jān jiljino (6) ne, 
ekkōņak kein kalbubu iturin māj n̄e reban ,dāpiji jon̄an ettoļọk āindein, im kōjjeṃļọk 
an armej kakkobaba n̄an kakien ko an county ilo alen eo kōn ṃakūtkūt in. 

K6. Elan̄n̄e elōn̄ļọk jān juon wōt peba in kajiniet me ej ekkar n̄an kilaj eo aō, ewi 
wāween aō kāālōte juon bwe in ļoore? 
U6. Doulul ko reaikuj ļoore aolep kajiniet ko rekkar n̄an kilaj eo. 

Kajjitōk ko Rekkutkut kōj Alen Ruo Kajiniet ñan Doulul in 
Ikkure ko Inabōj  
K1. Ewi ekkutkut in ad aikuj karreo ijoko jikin an ajri ikkure inabōj? 

U1. Ri-kōṃadṃōde doulul in ikkure ko inabōj rej aikuj karreo jikin ikkure ko inabōj 
juon kōtaan ilo iien eļap kōjerbali im bar juon alen ilo jeṃļọkin juon raan. 

K2. Ta kajiniet eo kōn būrookraaṃ in ikkure an rūtto inabōj? 
U2. Būrookraaṃ in ikkure an rūtto inabōj remālim iuṃwin Alen Ruo wōt. Ri 
kōṃadṃōd ro an būrookraaṃ rot kein rej aikuj ļoore Alen Ruo Kajiniet kōn Bar 
Kōpeļļọk n̄an Doulul in Ikkure ko Inabōj im kōjjeṃļọk an armej kakkobaba ekkar ñan 
Alen Ruo Kajiniet an OHA n̄an Kakkobaba. 

K3. Emālim ke Ikkure in Jiāe ilo Alen Ruo? 
U3. Aaet. Ri-karōke tournament ko rej aikuj in ļoore Alen Ruo OHA Kajiniet n̄an 
Kakkobaba, Alen Ruo Kajiniet n̄an Bar Kōpeļļọk kōn Ri-Kōṃadṃōde Iaļ im 
Eṃṃakūtkūt ko im Alen 2 Kajiniet kōn Bar Kōpeļļọk kōn Ikkure ko, im Rọọl n̄an 
Ikkure Ejeṃļọk kōn Jejjetin Ikkure ko. Ri-karōke ṃakūtkūt ko rej aikuj in karōk juon 

https://www.epa.gov/pesticide-registration/list-n-disinfectants-use-against-sars-cov-2-covid-19
https://www.epa.gov/pesticide-registration/list-n-disinfectants-use-against-sars-cov-2-covid-19
https://www.epa.gov/pesticide-registration/list-n-disinfectants-use-against-sars-cov-2-covid-19
https://sharedsystems.dhsoha.state.or.us/DHSForms/Served/l332689.pdf
https://sharedsystems.dhsoha.state.or.us/DHSForms/Served/l332351i.pdf
https://sharedsystems.dhsoha.state.or.us/DHSForms/Served/l332351i.pdf
https://sharedsystems.dhsoha.state.or.us/DHSForms/Served/l332351G.pdf
https://sharedsystems.dhsoha.state.or.us/DHSForms/Served/l332351G.pdf
https://sharedsystems.dhsoha.state.or.us/DHSForms/Served/l332351G.pdf
https://sharedsystems.dhsoha.state.or.us/DHSForms/Served/l332351D.pdf
https://sharedsystems.dhsoha.state.or.us/DHSForms/Served/l332351D.pdf
https://sharedsystems.dhsoha.state.or.us/DHSForms/Served/l332351E.pdf
https://sharedsystems.dhsoha.state.or.us/DHSForms/Served/l332351E.pdf

plan n̄an kōjjeṃļọk wōran ri-alwōj ro n̄e rej kaddeļọn̄ ijoko bwe aolep armej remaron̄ 
dāpiji kōttoļọk-ānbwin jiljino (6) ne. Ri-kōṃadṃōd ṃakūtkūt ko rej aikuj in kōjjeṃļọk 
jon̄an an armej kakkobaba n̄an eļaptata 250 armej ak wōran armej, kōpooļ ri-jerbal, 
ekkar n̄an aer kōppeļaake jon̄an (jukweea ne/wōran armej), jabdewōt edikļọk. 

K4. Ṃakūtkūt in fair ko emālim ke ṃadṃōde ilo jabdewōt iaan alen kein? 
U4. Ṃakūtkūt in fair ko, āinwōt county fair, remālim. Ri-kōṃadṃōde fair ko reaikuj 
ļoore Alen Ruo Kajiniet Ri-kōṃadṃōde Iaļ im Ṃakūtkūt im kōjjeṃļọk armej ekkar 
ñan kajiniet eo. Ri-kōṃadṃōd fair ro rej aikuj ļoore an Governor eo Wōtar in 
Kōṃṃan ikijjien rōjañ kōn ito-itak im kōjjeṃļọk ito-itak ko jejjab aikuji. 

K5. Rūtto ro im ewōr aer utaṃwe im rej itok jān ejja kapijukunen eo remaron̄ ke 
etal ippān baaṃle eo aer n̄an kiki ilo kaam eo men̄e ri-lale/ri-kōjparok ro aer 
rejjab pād ijo? 
U5. Aaet, ri-kōṃadṃōd kaam ko aolepan bon̄ remaron̄ ṃadṃōde jipan̄ ko n̄an 
baaṃle ko ak rūtto ro me rej jokwe ilo juon wōt kapijukunen. Ri-kōṃadṃōde kaam 
ko n̄an aolepan bon̄ rej aikuj in ļoore Alen Ruo Kajiniet ñan Doulul ko Ikkure im 
Ṃakūtkūt Inabōj. 

K6. Doulul in kaam ko an jọdikdik remaron̄ ke leļọk jikin kaam ilo bon̄ n̄an baaṃle 
ko elan̄n̄e aolep ṃakūtkūt ko, ṃōko iṃōn kōpojak, im iṃōn kiki rej ñan juon 
wōt baaṃle? 
U6. Aaet. Emālim an baaṃle kaam ilo bon̄ ilo Alen Ruo ekkar ñan Alen Ruo Kajiniet 
ñan Doulul in Ikkure im Ṃakūtkūt Inabōj. Ri-kōṃadṃōde Kaam ko aolepan bon̄ an 
jọdikdik remaron̄ ṃadṃōde jipan̄ ko n̄an jọdikdik n̄e elōn̄ ṃōko ak jikin kaam rejepel. 

K7. Elaññe jọdikdik ro rej pād wōt aolepan bon̄ ilo juon eṃ ekilep im rejepel ejjab 
dikļọk jen jiljino (6) ne, ak juon kein bōbrae me ejaje jorome dān, renaaj ke 
watōke pād wōt ippeir make wōt? 
U7. Jaab, ijellọkun rej aolep itok jān juon wot kapijukunen. Ri-kōṃadṃōde jikin 
kaam aolepan bon̄ ren jab likūti jọdikdik ro ippān doon elaññe rejjab jokwe ilo juon 
wōt kapijukunen ilo jabdewōt kain jikin kiki, kōpooļ ṃōko reļap im elōn̄ ruuṃ ko jepel 
ilowaan. Eṃōj kakien ke en wor ṃōko iṃōn kiki im jikin kaam ko n̄an kajjojo armej. 
Ro uwaan juon wot kapijukunen emālim aer pād ippān doon ilo juon wōt iṃōn kiki 
ak jikin kaam. 

 

 

N̄an armej ro im elōn̄ aer utaṃwe ak armej ro im rejeļā juon kajin me ejjab Kajin Pālle, 
OHA emaron̄ leļọk peba ko ilo wāween ko jet āinwōt kajin ko jet, jeje kilep, jeje in ri-pilo 
ak juon wāween me kwō koņaan. Ekkeitaak Mavel Morales ilo 1-844-882-7889, 711 TTY 
ak OHA.ADAModifications@dhsoha.state.or.us.  

